
   OPĆINSKI SUD U ZENICI 

ZENICA  

  

Na osnovu člana 45. stav 1. i 2. tačka i), člana 241. stav 1. i člana 242. Zakona o 

krivičnom postupku Federacije Bosne i Hercegovine (ZKP F BIH), podižem, 

 

O P T U Ž N I C U  

 

Protiv: 

 

1. M. S., ... 

 

2. S. A., ..., 

 

Što  su, 

 

Dana 16.04.2026. godine oko 16,15 sati, na području grada Zenice, u ulici ..., 

nasiljem prema S. D., ugrozili građanski mir i istog lako tjelesno povrijedili, na način da 

su, nakon što je S. D. došao pred stambeni objekat u kojem stanuje drugoosumnjičeni S. 

A. u namjeri razjašnjavanja ranijih nesuglasica i prijetnji koje mu je isti uputio, izašli iz 

stana S. A. a potom ga fizički napali na način da su mu drvenim palicama koje su sa 

sobom ponijeli zadali više udaraca u predjelu glave, grudnog koša i leđa, svjesni da 

takvim nasiljem i drskim ponašanjem prema S. D. ugrožavaju građanski mir i da 

oštećenog mogu lako tjelesno povrijediti, što su i htjeli, kojom prilikom su S. D. nanijeli 

lake tjelesne povrede u vidu razderno-nagnječne rane u tjemenom dijelu glave obostrano, 

nagnječenja desnog dijela grudnog koša i lijevog donjeg dijela leđa, koje povrede su 

konstatovane na Odjelu urgentne medicine JU Kantonalne bolnice Zenica, 

 

  dakle, nasiljem prema drugom, ugrozili građanski mir kojom prilikom je jedna 

osoba lako tjelesno povrijeđena, 

 

 čime su počinili krivično djelo Nasilničko ponašanje iz člana 362. stav 2., u vezi 

sa stavom 1. KZ F BiH, u vezi sa članom 31. KZ F BiH.  

 

  

 


